
1.  Опис на состојбите во областа и дефинирање на проблемот:

1.1 Опис на состојбите

Законот за вршење на сметководствени работи е донесен во 2012 година со цел уредување на условите за вршење на сметководствени услуги и формирање на Институт за сметководители и овластени сметководители. Од досегашната примена на Законот се утврди потреба за доуредување на определени прашања поврзани со организацијата на Институтот, континуираното професионално усовршување, контролата на работењето, надзорот над работењето на Институтот, како и за воведување на стручен испит за влез во сметководствената професија.

1.2 Причини за проблемите кои се предмет на разгледување 
Согласно Закон за вршење на сметководствени работи надзор на одредбите на овој закон и надзор над Институтот за сметководители и овластени сметководители врши Министерството за финансии.

Со цел воведување на надзор над сметководствената професија од самостојно и независно тело, со Предлог законот се предлага воспоставување на Совет за унапредување и надзор на сметководствената професија на Република Северна Македонија како независно регулаторно тело со јавни овластувања. 


2. Цели на предлог регулативата:
Основната цел на предлог Законот е доуредување на сметководствената професија во Република Македонија и воспоставување на самостојно и независно тело за унапредување и надзор на сметководствената професија на Република Северна Македонија . 
Со Предлогот на Закон:
 - Се доуредува работењето на Институтот на сметководители и овластени сметководители во делот на надлежностите и управувањето на Институтот. Институтот согласно овој закон добива статус на правно лице со  јавни овластувања.

-Се уредува дека сите членови (сметководители и овластени сметководители) на Институтот го сочинуваат Собранието на Институтот. 


-Се воведува нов орган во Институтот, Собир на претставници на подружниците кој го сочинуваат 50 претставници избрани од подружниците на Институтот.
- Се овозможува влез во сметководствената професија со полагање испит за стекнување со статус на сметководител и овластен сметководител.


-Заради унапредување и надзор на сметководствената професија се формира Совет за унапредување и надзор на сметководствената професија.

 3. Можни решенија (опции):
3.1.  Опис на решението „не прави ништо“ 

Опцијата “не прави ништо” се користи како параметар за споредба на трошоците и користите од останатите опции (baseline). 


Ова решение значи да не се донесе предложениот Закон за  вршење на сметководствени работи.


Ова не е прифатлива опција бидејќи со одбирањето на оваа опција нема да се постигнат горенаведените цели на предложениот закон. 
3.2. Опис на можните решенија (опции) за решавање на проблемот
 Донесување на Законот за вршење на сметководствени работи, заради доуредување на функционирањето на Институтот,  воведување на можност за влез во сметководствената професија со  полагање испит за стекнување со статус на сметководител и овластен сметководител, воведување на надзор над сметководствената професија од самостојно и независно тело Совет за унапредување и надзор на сметководствената професија.
4. Проценка на влијание на регулативата:
Можни позитивни и негативни влијанија од секоја од опциите:
4.1. Економски влијанија НЕМА
4.2. Фискални влијанијаНЕМА

4.3. Социјални влијанијаНЕМА

4.4. Влијанија врз животната средина НЕМА

4.5. Административни влијанија и трошоци – НЕМА

а) трошоцизаспроведување

б) трошоцизапочитувањенарегулативата
5. Консултации:
5.1.
Засегнати страни и начин на вклучување
Засегнати страни се Институтот на сметководители и овластени сметководители на Република Македонија, како и сите сметководители и овластени сметководители во Република Македонија. Засегнатите страни како и сите останати институции и граѓани можат да се вклучат на јавна дебата преку користење на електронски интерактивни алатки достапни на порталот ЕНЕР (www.ener.gov.mk).
5.2.
Преглед на добиените и вградените мислења 

Ќе бидат побарани и вградени мислења од Секретаријатот за законодавство, Министерството за правда и Министерството за информатичко општество и администрација.
5.3.
Мислењата кои не биле земени предвид и зошто
По истекот на 20 дена од поставувањето на Нацрт-извештајот за ПВР и Предлогот на закон на ЕНЕР, ќе бидат побарани мислења од Секретаријатот за законодавство, Министерството за правда и Министерството за информатичко општество и администрација.

6. Заклучоци и препорачано решение:
а) Опција - решение „не прави ништо“

Позитивни влијанија - НЕМА
Негативни влијанија:

Недонесувањето на Предлог законот нема да овозможи реализација на горенаведените цели.
б) Опција - Донесување на Законот за вршење на сметководствени работи
Позитивни влијанија:
 Донесување на Законот за вршење на сметководствени работи, ќе овозможи воведување на можност за влез во сметководствената професија со  полагање испит за стекнување со статус на сметководител и овластен сметководител, воведување на надзор над сметководствената професија од самостојно и независно тело Совет за унапредување и надзор на сметководствената професија.
Негативни влијанија:НЕМА
6.2.Ризици во спроведувањето и примената на секое од можните решенија (опции)
Нема
6.3.
Препорачано решение со образложение
Се препорачува донесување на Предлог на закон за вршење на сметководствени работи со цел реализација на горенаведените цели и позитивни влијанија од донесувањето на законот.
7.  Спроведување на препорачаното решение:
7.1.
Потреба од менување на закони и подзаконска регулатива во областа или други сродни области 
Нема

7.2.
Потребни подзаконски акти и рок за нивно донесување

Ќе се донесат потребните подзаконски акти во рок од девет месеци од денот на влегување во сила на законот.

7.3.
Органи на државната управа, државни органи и други органи надлежни за спроведување 
Институт на сметководители и овластени сметководители на Република Македонија

7.4.Активности за обезбедување на ефикасно спроведување на предлогот на закон
8. Следење и евалуација:
8.1.
Начин на следење на спроведувањето 
Спроведувањето на законот и ефектите од истиот ќе бидат предмет на постојан надзор и следење од страна на Министерството за финансии. Исто така, следењето на спроведувањето на одредбите од законот ќе го врши и Институтот на сметководители и овластени сметководители како тело надлежно за спроведување на Законот за вршење на сметководствени работи во целост. 
8.2.
Евалуација на ефектите од предлогот на закон и рокови 
Евалуацијата на ефектите од предлог на законот ќе се врши во континуитет.
Изјава од државниот секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
                  Јелена Таст
              Државен секретар               

        Датум:___.08.2021 година

